ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի դեկտեմբերի 3-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ԿՏԱԿ–ԲՄԾՁԲ–21/11
«Կրթական տեխնոլոգիաների ազգային կենտրոն» ՊՈԱԿ–ի կարիքների համար 2022-2024թթ․ Հայաստանի կրթական ցանցում ընդգրկված 1420 ուսումնական հաստատություններին ինտերնետի մատակարարման, հաստատությունների ներքին համակարգչային ցանցերի, աշխատող համակարգիչների ծրագրային ու տեխնիկական սպասարկման ծառայության գնման նպատակով կազմակերպված ԿՏԱԿ–ԲՄԾՁԲ–21/11 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2021թ դեկտեմբերի 1-ին ժամը՝ 21։11 (ըստ էության դեկտեմբերի 2–ին) ստացված հարցադրման և դրա վերաբերյալ 2021թ դեկտեմբերի 4-ին տրամադրված պարզաբանումը`
Հարցադրում 1

«Կրթական տեխնոլոգիաների ազգային կենտրոն» ՊՈԱԿ-ի կարիքների համար «2022-2024թթ․ Հայաստանի կրթական ցանցում ընդգրկված 1420 ուսումնական հաստատություններին ինտերնետի մատակարարման, հաստատությունների ներքին համակարգչային ցանցերի, աշխատող համակարգիչների ծրագրային ու տեխնիկական սպասարկման ծառայություն» ձեռքբերման նպատակով անցկացվող ԿՏԱԿ–ԲՄԾՁԲ–21/11 ծածկագրով բաց մրցույթին (այսուհետ՝ բաց մրցույթ)  հրավերի թիվ 6 հավելվածում ներկայացված ծառայության մատուցման պայմանագրի նախագծի թիվ 1 հավելվածը «Տեխնիկական բնութագիր-գնային ժամանակացույց» (այսուհետ՝ Տեխնիկական բնութագիր) ուսումնասիրելիս, հանգել է այն եզրակացության, որ մատուցվելիք ծառայությունների բարդ և ծավալուն տեխնիկական բնութագրերի ապահովման համար (այն է՝ թվով 1420 ուսումնական հաստատություններին ինտերնետի հասանելիության համար համապատասխան քանակությամբ վերջնակետային սարքավորման ձեռք բերում, մալուխագծերի անցկացում, միացում և ծրագրային կարգաբերումներ) տրամադրվում է առերևույթ անողջամիտ ու խտրական ժամկետ (պայմանագրի կնքումից հետո 1 օր) այն կազմակերպություններին, որոնք դեռևս նշված պատվիրատուին նմանատիպ ծառայություններ չեն մատուցել։ Ստացվում է, որ այսպիսի տեխնիկական բնութագրի պարագայում բաց մրցույթում կարող է մասնակցել միայն մեկ մասնակից՝ ծառայության ընթացիկ մատուցողը։

Վերը նկարագրված պայմանների պարագայում ծառայությունների ընթացիկ մատուցողի և մրցույթի այլ մասնակիցների համար հավասար պայմաններ չեն ապահովվում, ինչպես նաև չեն կատարվում գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպման պահանջները։ Բաց մրցույթին ընդամենը մեկ մասնակցի մասնակցելու արդյունքում չի ապահովվում մասնակիցների շրջանակի ընդլայնում և նրանց միջև մրցակցության խրախուսման սկզբունքի իրագործումը։

Մատուցվելիք ծառայությունների բարդ և ծավալուն տեխնիկական բնութագրեր սահմանելով և մրցույթի բոլոր մասնակիցների համար դրանք տեխնիկապես ապահովելու համար բավարար խելամիտ ժամկետ չտրամադրելով, խախտվում են «Գնումների մասին» ՀՀ օրենքի 3-րդ հոդվածի 2-րդ մասի 1-ին և 2-րդ կետերով սահմանված գնումների գործընթացի խտրականությունը բացառելու և մրցակցությունը խրախուսելու սկզբունքները։

Հաշվի առնելով վերը նշվածը, խնդրում ենք հրավերի 3.4. և 3.5. կետերով սահմանված կարգով հրավերում կատարել փոփոխություն, այն է՝ տեխնիկական բնութագրերով սահմանված ծառայությունների մատուցումն ապահովելու համար սահմանել բավարար և տեխնիկապես խելամիտ ժամկետ (առնվազն վեց ամիս): 
 Պարզաբանում 

«ԿՏԱԿ–ԲՄԾՁԲ–21/11» ծածկագրով բաց մրցույթի գնման ժամանակացույցը կազմվել է հաշվի առնելով այն հանգամանքը, որ Հայաստանի Հանրապետությունում կա 1–ից ավելի ինտերնետ մատակարարման օպերատոր, ովքեր կկարողանան ապահովել  այս ծառայության մատուցումը «ԿՏԱԿ–ԲՄԾՁԲ–21/11» ծածկագրով բաց մրցույթի հրավերում նշված ժամանակացույցով, ինչի ապացույցներից մեկը հանդիսանում է այն փաստը, որ ՀՀ Կառավարության կողմից հայտարարված «ՀՀԿԱ-ՇՀԾՁԲ-15/18-17/01» ծածկագրով ՇՀ–ն ունեցել է 3 մասնակից, որոնք պատրաստ են եղել մատուցել տվյալ ծառայությունը հաջորդ օրվանից։ Սա փաստում այն մասին, որ Ձեր եզրակացությունն այն մասին, որ տրամադրվում է առերևույթ անողջամիտ ու խտրական ժամկետ, և, որ մրցույթին կարող է մասնակցել միայն 1 մասնակից՝ անհիմն է։ 

Հիմք են ընդունվել նաև ՀՀ Կառավարության կողմից հայտարարված «ՀՀԿԱ-ՇՀԾՁԲ-15/18-17/01» ծածկագրով ՇՀ–ի և ՀՀ Վարչապետի աշխատակազմի կողմից հայտարարված «ՀՀՎԱ-ԲՄԾՁԲ-20/1» ծածկագրով բաց մրցույթի տեխնիկական բնութագիրն ու գնման ժամանակացույցը, ինչպես նաև նմանատիպ ծառայության ձեռքբերման համար այլ պատվիրատուների կողմից հայտարարված ընթացակարգերում  ներառված տեխնիկական բնութագիր–գնման ժամանակացույցերը։ 

Այս ծառայության կարևոր առանձնահատկություններից մեկն էլ այն է, որ պետք է ապահովել վերջինիս անընդհատությունը․ դպրոցները չեն կարող կազմակերպել իրենց բնականոն գործունեությունն առանց ինտերնետ կապի, քանի որ դպրոցներում ներդրված է Կրթության կառավարման տեղեկատվական համակարգը, որի միջոցով դպրոցները վարում են էլեկտրոնային մատյան, դպրոցից դպրոց երեխաների տեղափոխումն իրականացվում է ավտոմատացված, դասարանների կոմպլեկտավորումը, տարիֆիկացիան և շատ այլ գործառույթներ թվայնացված են և ավտոմատացված։

Վերը շարադրվածից պարզ է դառնում, որ պետք է ապահովվի անընդհատությունը, և Ձեր պահանջը չի կարող բավարարվել, քանի որ ըստ Ձեր պահանջի դպրոցները առնվազն 6 ամիս չեն ունենալու ինտերնետ հասանելիություն, ինչը կբերի շատ աշխատանքների դադարեցման։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԿՏԱԿ–ԲՄԾՁԲ–21/11 ծածկագրով գնահատող հանձնաժողովի քարտուղար Լ․Գևորգյանին:


Հեռախոս՝  010 57 84 05, 011 57 84 55։
Էլեկոտրանային փոստ՝ lilit@ktak.am 
ԿՏԱԿ–ԲՄԾՁԲ–21/11 ծածկագրով գնման ընթացակարգի գնահատող հանձնաժողով

